
Jøsneset Bygdaråd

4146 Skiftun

og

Jøsenfjorden bygdautval

til

Statens vegvesen
Region vest 

Askdalen 4

6863 Leikanger

Kopi:

Norled AS, postboks 839 Sentrum, Stavanger

Hjelmeland kommune v/ordfører Trine L. Danielsen

Samferdselelsutvalet, Rogaland fylkeskommune v/ Ellen Solheim
Ferjesambandet Nesvik-Ombo-Hjelmeland

1. Nye ferjeruter
Me er kjende med at det no blir utarbeida nye rutetider i sambandet

Hjelmeland – Nesvik – Ombo som skal gjelda frå 1. mai 2012.

 Me er glade for at Tide, no Norled, er gjort merksame på at opphaldet i avgangane frå Hjelmeland mellom 12.30 og 14.15 må kortast inn. Det er ikkje haldbart at riksvegen er stengd i nærmare to timar.

 Bygdaråda i Jøsenfjorden og på Jøsneset er derimot heilt uenige i forslaget frå Norled om å flytta dette opphaldet til kveldstid . Etter skuletid og ut over kvelden er det stor aktivitet med barn og unge som skal til og frå fritidsaktiviteter , og eit slikt langvarig opphald i ferjetrafikken vil gå kraftig ut over desse.

 Me reagerer og på at Norled IKKJE vil ha eit slikt opphald på fredager då det er stor utfart, i stor grad av reisande som skal til hytta. Me som er avhengige av ferjetrafikken kvar dag ber om at det blir teke like mykje omsyn til våre daglege behov som til helgetrafikantar.

Norled lovar å redusera pausen «til et minimum» (jfr. brev frå  Tide AS til SVV 20.11.2011). Pausen bør i tillegg ikkje leggjast i forbindelse med ein av avgangane til Ombo, då dette fører til eit ekstra langt opphald i rikssvegssambandet.
Me ber om at det, så langt det lar seg gjera, blir ein avgang i sambandet Hjelmeland – Nesvik kvar ½ time.

2. Avvikling av ferjekø på Hjelmeland og Nesvik

Bygdarådet på Jøsneset har i brev av 24.09.2011 bede SVV sjå på ei betre løysing for ferjekøane både på Hjelmeland og Nesvik. Det skapar stor frustrasjon hos bilistane når seint ankomne bilar «snik» seg inn i felt 1, og bilar som står oppstilte i felt 3 blir ståande att  på kaien. Me ber igjen om at det blir jobba med ei løysing på dette.
3. Transport av farleg last

Ved transport av farleg last på ferja hender det at passasjerar ikkje får koma seg over fjorden som planlagd, og dette er svært frustrerande for oss som er avhengige av ferja i kvardagen. Me ber difor SVV sjå på om det kan innførast ei «bestillingplikt» for slike transportar, slik at reisande i best mogleg grad kan varslast om redusert kapasitet i sambandet. Slik redusert kapasitet bør varslast både via SMS-tenesta og ved oppslag på kaien i god tid.

